A E sabiduria di Dios.
· Na Atenas, Pablo a usa sabiduria humano pa purba konvensé e hòmbernan sabí. For di e tempu ei padilanti, el a disidí di usa solamente sabiduria divino.
· Dios mes a mand’é pa prediká Su mensahe “sin palabranan di sabiduria humano, pa e krus di Kristu no wòrdu bashí di su poder” (1 Kor. 1:17 NIV ).
· Kiko ta e sabiduria divino prediká pa Pablo?
· Kontrali na tur lógika humano, e sabiduria di Dios ta konsistí den “salba kreyentenan pa medio di e bobedad di predikashon” (1 Korintionan 1:21).
B E lokura di e krus.
· E palabra griego mōria (lokura, bobedat, bobedad) ta wòrdu usá sinku biaha den 1 Korintionan: 1:18; 1:21; 1:23; 2:14; i 3:19.
· krus ta bobedad pa esnan ku ta pèrdí; na esnan ku no konosé Dios (paganonan); na esnan ku ta pensa solamente riba e mundu aki (hende natural); na esnan ku ta wòrdu goberná solamente pa nan propio sabiduria.
· Pero e krus ta un bendishon pa esnan ku ta salbá, esta, pa esnan ku ta dispuesto pa mira e krus for di e punto di bista di Dios.
C E poder di Dios.
· E krus tin e poder pa mustra e pió di hende i e mihó di Dios (1 Kor. 1:18).
· E pió di hende: lokura; rechaso; destrukshon propio; perdishon.
· E mihó di Dios: poder; aseptashon; pordon; salbashon.
· Esnan ku rechasá e krus ta kosechá e konsekuensianan di nan akshonnan robes, i na final lo wòrdu destruí dor di Esun ku nan a rechasá.
· E poder di Dios, mustra riba e krus, ta kapas pa rekonsiliá hende ku Dios dor di pordoná tur su pikánan, i pa dun’é bida eterno (Kol. 1:20; 1Pedro. 2:24).
D E mensahe di e krus.
· Dikon prediká e mensahe di krus ta un lokura (1 Kor. 1:21-24)?
· E hudiunan tabata spera un Mesias ku lo a libra nan for di opreshon romano. Ora Hesus a anunsiá ku nan lo a krusifik’é, su mes disipelnan a keda spantá. Ademas, pa un hudiu, un hòmber kologá na un palu tabata un persona maldishoná pa Dios (Deuteronomio 21:23). Pa un gentil, ku no tabata ni spera un Redentor, e konklushon tabata meskos: e krus ta lokura.
· Sinembargo, pa e angelnan, e mensahe di e krus tabata algu kompletamente diferente. Hesus, kende nan a konosé den Shelu, a permití su mes wòrdu matá pa motibu di amor pa un rasa ku a rechas’é. Esaki ta e perspektiva ku Pablo kier a transmití pa medio di su predikashon.
· mensahe di e krus ta mustra kon leu Dios tabata dispuesto pa bai pa duna nos salbashon.
E E bobedat i debilidat di Dios.
· Dios di kualke manera ta bobo òf debil (1 Kor. 1:25)?
· Naturalmente nò, ya ku Dios no tin imperfekshon. Pablo ta djis hasi un komparashon figurativo: Si Dios tabatin kualke pensamentu bobo, lo e tabata mas sabí ku e pensamentu di mas sabí di un persona; òf si tabatin kualke argumento debil den Dios, nan lo tabata muchu mas fuerte ku e argumentunan humano di mas fuerte.
· Tur e sabiduria rekohé for di e hendenan di mas sabí ta inkapas pa konsebí un plan di salbashon pa humanidat.
· Ta Dios so por a duna redenshon, pa medio di e poder di e sakrifisio di Hesus ofresé na krus, “na esnan ku ta wòrdu salbá” (1 Kor. 1:18); “na kreyentenan” (1 Kor. 1:21); i “na esnan ku ta wòrdu yamá " (1 Kor. 1:24).
· Tuma nota ku solamente esnan ku kere den Hesus komo kontesta riba e yamada di Spiritu Santu lo wòrdu salbá .
